
Kalibrlash laboratoriyalarida paydo bo‘ladigan eng tipik muammolar ish hajmi va 

xilma-xilligini oshirish, texnik mutaxassislar sonini kamaytirish va sifat standartlari 

ro‘yxatini kengaytirish kabilarni o‘z ichiga oladi. Bundan tashqari, xarajatlarni 

kamaytirish uchun har doim talab bor. Kalibrlash jarayonlarini avtomatlashtirish 

dasturlari kalibrlash vazifalarini yuqori darajada yanada samarali hal qilishga yordam 

beradi. 

Kalibrlash jarayonini avtomatlashtirishning afzalliklari quyidagilardir: 

➢ qo‘lda kalibrlashdan 8 martagacha tezroq; 

➢ kalibrlashning izchilligi; 

➢ protsedura va hisobotlarni hujjatlashtirish; 

➢ qurilmalarning keng doirasini qo‘llab-quvvatlash; 

Kalibrlash jarayonini avtomatlashtirish uchun foydalaniladigan dasturlardan 

hisoblangan, shuning bilan birga hozirgi vaqtda butun dunyoda keng foydalaniladigan 

MET/CAL® dasturiy ta’minotini misol sifatida ko‘rib chiqsak.  

MET/TEAM® va MET/CAL® dasturiy ta’minotlari etalonlar, na’munaviy va 

ishchi o‘lchash vositalarini ishlab chiqarish bilan butun dunyo bozorida o‘z o‘rniga ega 

bo‘lgan Fluke kompaniyasi tomonidan metrolog mutaxassislarning ish jarayonlarini 

yengillashtirish hamda mehnat unumdorliklarini oshirish maqsadida ishlab chiqilgan 

bo‘lib, hozirda ko‘pgina ishlab chiqarish va metrologik xizmatlar ko‘rsatish 

korxonalarida foydalanilmoqda. 

Turli xildagi kalibrlashlarni MET/CAL dasturi orqali va qo‘lda bajarish uchun 

sarflanadigan vaqtlarni o‘zaro taqqoslab ko‘raylik (1-rasm).  

 

1-rasm. Kalibrlashlarni MET/CAL orqali va qo‘lda bajarish uchun vaqtlar farqi. 

Yaqqol ko‘rinib turibdiki, MET/CAL dasturidan foydalanish hatto bir necha 

barobar vaqtni tejalishiga olib keladi. MET/CAL dasturidan foydalangan holda 

avtomatik kalibrlash tez, samarali va takrorlanuvchandir. 

Yana bir afzallik - bu barqarorlik. Har safar protsedura bajarilganda, barcha 

operatsiyalar avtomatik ravishda hujjatlashtiriladi va barcha operatorlarning barcha 

sinovlarni bajarayotgani va ma’lumotlarni bir xil tarzda to‘playotganligi tekshirilishi 

mumkin. 

MET/CAL dasturiy ta’minoti bizga kerakli barcha vositalarni taqdim etadi: 

• barcha turdagi nazorat va o‘lchash asboblari va qurilmalarni, shu jumladan 

o‘zgarmas tokda ishlovchi asboblar va past chastotali, radiochastotali va o‘ta yuqori 

chastotali asboblarni avtomatik kalibrlashni amalga oshirish; 

• kalibrlash protseduralarini osongina va tezda yaratish, tahrirlash, sinovdan 

o‘tkazish va hujjatlarni rasmiylashtirish; 

• o‘lchashlarning xatolik parametrlarining keng doirasi uchun hisobotlar tuzish va 

keyinchalik audit va analiz o‘tkazish imkoniyatini ta’minlash uchun tekshiruv 

natijalarini nazorat jurnalida ro‘yxatga olish; 

• uskunalar bo‘yicha hisobotni tahlil qilish va tayyorlash, firma muhrili 

sertifikatlar va hisobotlarni tayyorlash; 

• boshqa korporativ tizimlarga ma’lumotlarga kirish imkoniyatini taqdim etish; 

• asboblar va kalibrlash haqida ma’lumotlarni MET/CAL dasturiga import qilish. 

